Metoclopramide hydrochloride (Smg/5ml)

Risalah Maklumat Ubat untuk Pengguna (RiMUP)

METOCLODE SYRUP SMG/SML

Apakah kegunaan Metoclode

Ia digunakan untuk mencegah loya dan muntah
orang dewasa, akibat migrain, selepas rawatan
radiasi atau atas sebab lain. Ia adalah rawatan
barisan kedua dalam mencegah loya dan muntah
akibat daripada rawatan ubat pada kanak-kanak
berumur 1 — 18 tahun.

Bagaimana Metoclode berfungsi
Metoclopramide hydrochloride bertindak pada
otak yang mencegah loya atau muntah.

Sebelum menggunakan Metoclode
- Bila tidak boleh menggunakan

Jangan guna Metoclode jika anda mempunyai

« alahan kepada metoclopramide dan bahan
lain yang terkandung dalam Metoclode.

* pendarahan, sekatan atau pesuk pada perut
atau usus.

* ketumbuhan berhampiran buah pinggang
yang dikenali sebagai pheochromocytoma.

* sejarah pergerakan tak terkawal akibat
daripada ubat penenang atau metoclopramide.

* sawan

* penyakit Parkinson

» komninasi dengan levodopa atau agonis
dopaminergic.

* sejarah methemoglobinemia (gangguan
darah apabila sel-sel kekurangan oksigen)
disebabkan oleh metoclopramide atau
kekurangan sesuatu enzim

Tidak boleh digunakan untuk kanak-kanak

berumur kurang daripada setahun.

Kehamilan dan Penyusuan

Keselamatan penggunaan oleh wanita hamil
atau ibu menyusu belum dipastikan.
Metoclopramide harus dielakkan dalam
peringkat akhir kehamilan. Metoclopramide
boleh dikesan di dalam susu badan. Jadi, ia
tidak disyorkan untuk ibu yang menyusu.

- Sebelum menggunakan Metoclode
Beritahu doktor atau ahli farmasi anda jika
anda mengalami:

- masalah saraf

- masalah jantung

- gangguan buah pinggang
- gangguan hati

- Jika mengambil ubat-ubat lain

Tidak boleh diambil bersama dengan:

- neuroleptik (ubat penenang)

- digoxin (ubat untuk masalah jantung)

- ciclosporin (ubat untuk masalah system imun)
- aspirin dan paracetamol (ubat tahan sakit)

- ubat untuk keresahan

- morphine (ubat tahan sakit yang kuat)

- phenothiazine (ubat untuk merawat
gangguan mental dan emosi)

- ubat antihistamina atau kemurungan yang
menyebabkan rasa mengantuk

Sila beritahu doktor jika anda mengambil

ubat-ubatan lain yang dibeli dari farmasi,

pasaraya, atau kedai makanan kesihatan.

Cara menggunakan Metoclode

- Berapa banyak harus digunakan
Dewasa:10ml sehingga tiga kali sehari. Dos
maksima harian: 30ml atau 0.5ml/kg berat badan.
Kanak-kanak 1-18 tahun: 0.1-0.15ml/kg
berat badan sehingga tiga kali sehari.
Dos maksima harian: 0.5ml/kg berat badan.
Warga tua: Pengurangan dos berdasarkan
pada fungsi hati dan buah pinggang.
Gangguan buah pinggang:
- tahap akhir, kurang dos harian sebanyak 75%.
- tahap sederhana hingga teruk dan gangguan

hati, kurangkan dos sebanyak 50%.

Umur Berat

(tahun) | badan | D05 | Kekerapan

1-3 10-14kg | 1ml

3-5 15-19kg | 2ml Sehi ;

5-9 20-29kg | 2.5ml | >CNEEY
kali sehari

9-18 30-60kg | Sml

15-18 > 60kg 10ml

- Bila perlu digunakan
Ikut arahan doktor atau ahli farmasi.
Jarakkan masa pengambilan sekurang-
kurangnya 6 jam, walaupun anda muntah.

- Berapa lama perlu digunakan
Tempoh rawatan sehingga 5 hari.

- Jika terlupa menggunakan
Minta nasihat doktor atau ahli farmasi anda
tentang apa yang perlu dilakukan.

- Jika menggunakannya secara berlebihan
(terlebih dos)
Hubungi doktor atau pergi ke Jabatan
Kecemasan hospital terdekat. Anda mungkin
memerlukan rawatan segera.
Gejala-gejala terlebih dos: pengecutan otot
rahang, leher, belakang, berjalan dengan
menyeret kaki, kepala dan muka tersentak-sentak,
tangan menggeletar, kekeliruan, mengantuk,
khayal atau masalah jantung dan pernafasan.

Semasa menggunakan Metoclode

- Perkara yang perlu dilakukan
Ambil ubat mengikut arahan doktor anda.
Maklumkan kepada doktor, doktor gigi dan
ahli farmasi bahawa anda sedang mengambil
Metoclode. Beritahu doktor dengan segera
jika anda hamil semasa mengambil ubat ini.

- Perkara yang tidak boleh dilakukan
Jangan berhenti menggunakan ubat ini
kecuali diarahkan oleh doktor. Jangan
mengambil ubat yang baru tanpa berbincang
dengan doktor. Jangan berikan Metoclode
kepada sesiapa, walaupun mempunyai

simptom yang sama dengan anda.

- Perkara yang perlu diberi perhatian
Metoclopramide boleh menyebabkan
mengantuk. pening, pengecutan otot tak
terkawal dan gangguan pergerakan yang
mempengaruhi penglihatan dan keupayaan
anda memandu dan mengendalikan mesin.
Jangan memandu atau mengendalikan mesin
semasa mengambil ubat ini.

Kesan-kesan sampingan

Hubungi doktor atau ahli farmasi jika anda
mengalami kesan sampingan ubat ini.
Sembelit, cirit-birit, tekanan darah rendah,
mengantuk, pengecutan otot dan pergerakan
tak terkawal, kegelisahan dan depresi boleh
berlaku. Kesan-kesan lain ialah kelemahan,
denyutan jantung perlahan, rembesan susu ibu,
pening, hipersensitif, agitasi, kekeliruan,
khayalan, Torsade de Pointes (ritma jantung
luar biasa), jantung henti berfungsi, tanda-
tanda penyakit Parkinson, reaksi alergi serius,
methemoglobinemia, tekanan darah tinggi,
konvulsi dan ruam kulit.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web npra.gov.my
[Consumers— Reporting Side Effects to
Medicines (ConSERF) or Vaccines (AEFI)].

Cara penyimpanan dan pelupusan

Metoclode

- Penyimpanan
Simpan di tempat yang dingin dan kering,
bawah suhu 30°C. Jauhkan dari cahaya.
Jauhi ubat daripada kanak-kanak.

- Pelupusan
Dapatkan nasihat ahli farmasi cara

pelupusan ubat yang tidak diperlukan.

Maklumat lanjut
- Rupa dan warna produk
Sirap tanpa warna berperisa nenas.

- Bahan-bahan kandungan
- Bahan aktif: metoclopramide hydrochloride
- Bahan-bahan tidak aktif: methyl parabens,
propyl parabens, perisa nenas, citric acid,
sodium citrate, propylene glycol, glycerin,
sorbitol dan air.

- Nombor MAL
MAL19890366AZ

